სამინისტროს სახელმწიფო კონტროლს დაქვემდებარებული სსიპ - სასწრაფო სამედიცინო დახმარების ცენტრი
სსიპ - სასწრაფო სამედიცინო დახმარების ცენტრი (შემდგომში სსდ) მუშაობს ცენტრისთვის შექმნილი პროგრამით. 112 მიღებული გამოძახება სსდ ცენტრის პროგრამაში შემოდის ელექტრონულად  უცვლელი სახით, როდესაც 112 ოპერატორი სრულად ჩაიწერს საჭირო მონაცემებს და საქმეს მიანიჭებს რეგიონული სასწრაფოსთვის მისაღები საქმის სტატუსს (პროგრამას დაამახსოვრებინებს მონაცემებს შენახვის ღილაკზე დაჭერით). ინფორმაცია მყისიერად აისახება პროგრამაში დროებთან ერთად (რა დროს განხორციელდა ინიციატორის ზარი და 112 მიღებული ინფორმაცია). 
სსდ ცენტრის პროგრამაში შემოსული საქმე რაიონების მიხედვით ისახება მიმდინარე საქმეებში რომელსაც, ამ კონკრეტული რაიონის  ოპერატორები მართავენ. კონკრეტულ რაიონთა ჯგუფს მართავს ორი ოპერატორი რომლებსაც, პროგრამულად აქვთ ხედვა   მათზე მიბმული რაიონების გამოძახებებისა. 
როდესაც სსდ ცენტრის პროგრამაში შემოდის გამოძახება, ის ვიზუალიზდება ვარდისფერ ფერში მიმდინარე საქმეების ფანჯარაში რომელსაც, ორი ოპერატორიდან ერთერთი მუდმივად ადევნებს თვალს. 112-დან „მიმდინარე საქმეებში“  შემოსულ  საქმეში ვიზუალურად ფიქსირდება ამ საქმის ID ნომერი, 112 დარეკვის დრო, პროგრამაში შემოსვლის დრო, რეგიონი, რაიონი, დასახლება, ქუჩა, ორიენტირი, პაციენტის ასაკი, გამოძახების მოტივი, პაციენტის სახელი, გვარი, საქმის სტატუსი (მხოლოდ სამედიცინო (M)  საქმეა თუ მინიჭებულია საქმეზე სამედიცინოსთან ერთად პოლიციის(PC)  ან/და სამაშველოს(FR)  საქმის სტატუსი).  
ოპერატორს საშუალება აქვს მიმდინარე საქმეებში შემოსულ გამოძახებაზე საქმის გაუხსნელად ნახოს იმ კონკრეტულ რაიონში რომელი ბრიგადაა დაკავებული და რომელი თავისუფალი, რომელი ავტომობილია მწყობრში და რომელი დგას ტექნიკურ ბარათზე. დაკავებული ბრიგადა, რამდენ ხანს არის დაკავებული, ხოლო თავისუფალი ბრიგადა, რამდენი ხანია განთავისუფლდა. გამოძახების მოტივის და პაციენტის ასაკის ხედვა, ასევე საშუალებას იძლევა განისაზღვროს ბრიგადის გამოძახებაზე გასვლის პრიორიტეტი. (ბრიგადის გამოძახებაზე გაშვების პრიორიტეტის მიხედვით გაშვების სქემა მიწოდებულია და გაცნობილია ყველა სსდ ცენტრის ოპერატორზე ბრძანების სახით).  
როდესაც 112 შემოსული საქმე აისახება სსდ ცენტრის პროგრამაში, კონკრეტულ რაიონში, სადაცაა დაფიქსირებული გამოძახება თავისუფალია ბრიგადა და სსდ მანქანა ტექნიკურად მწყობრშია, სსდ ცენტრის ოპერატორი გახსნის საქმეს და მისცემს რეაგირებული საქმის სტატუსს  საქმის აღების ღილაკზე დაჭერით, რასაც პროგრამულად ხედავს 112 ოპერატორი, რაც იმას ნიშნავს რომ, სამედიცინო ბრიგადა გავიდა გამოძახებაზე და ინიციატორის განმეორებითი ზარის შემთხვევაში 112 ოპერატორი აცნობებს მას რომ, ბრიგადა გასულია მასთან გამოძახებაზე. 
112 შემოსულ საქმეზე რეაგირებას (საქმის აღებას) არ ახდენს სსდ ცენტრის ოპერატორი მანამ სანამ არ გაუნთავისუფლდება ბრიგადა, რომელიც ამ კონკრეტულ გამოძახებაზე უნდა გაუშვას. არარეაგირებული საქმეც ვიზუალიზდება 112 პროგრამაში, რაც ნიშნავს იმას, რომ არ არის თავისუფალი ბრიგადა და გამოძახებაზე არ გასულა, აგრეთვე პროგრამულად სასაუბრო ველში (ჩატის საშუალებით) 112 ოპერატორი და სსდ ცენტრის ოპერატორი ცვლიან სხვადასხვა ინფორმაციას, მაგ: საქმის გაუქმების, გამოძახებაზე დაჩქარების თხოვნის, თავისუფალი ბრიგადის არყოლის, დაგვიანების და სხვა... თუკი 112 ოპერატორმა რომელიმე საქმესთან დაკავშირებით გამოგზავნა შეტყობინება და სსდ ცენტრის ოპერატორს ამ დროს არ აქვს გახსნილი ეს კონკრეტული საქმე, პროგრამულად ფიქსირდება შეტყობინების ფანჯარა, რაც მანიშნებელია, რომ შეტყობინება არის შემოსული, ფანჯრის გახსნისას იხსნება კონკრეტული საქმე ავტომატურად, რომელზეცაა შეტყობინება მოსული და ვიზუალიზდება საქმეზე მოწერილი ინფორმაცია სრულად.
112 შემოსული საქმის აღების შემდეგ, სსდ ცენტრის ოპერატორი „GPS CONTROL“-ის საშუალებით ნახულობს რომელიმე კონკრეტული თავისუფალი ბრიგადა ამ დროს ტერიტორიულად ხომ არ არის ახლოს შემოსული გამოძახების მისამართთან. თუკი ასეა, მაშინ გამოძახება გადაეცემა უახლოეს ბრიგადას ტელეფონის საშუალებით.  კორპორატიული  ტელეფონის ნომერი პროგრამულად მიბმულია კონკრეტულ ბრიგადებზე,  თუკი ბრიგადები იმყოფებიან სსდ ცენტრის ქვესადგურში, ოპერატორი უკავშირდება თავისუფალ ბრიგადას რიგითობის მიხედვით, რაც პროგრამულად ფიქსირდება. 
იმ შემთხვევაში თუკი თავისუფალია ერთი სსდ ბრიგადა და შემოსულია რამდენიმე გამოძახება ერთად კონკრეტულ რაიონში, (ხშირად ხდება „პიკის საათის“ დროს) ხდება ბრიგადის გაშვება იმ გამოძახებაზე რომელიც არის მაღალპრიორიტეტული. თუკი დაბალპრიორიტეტულ გამოძახებაზე გასულია ბრიგადა  და ამ დროს შემოვიდა 112 მაღალპრიორიტეტული გამოძახება, ხდება ბრიგადის გადამისამართება მაღალპრიორიტეტულ გამოძახებაზე,  პარალელურად ხდება ორივე გამოძახების  ინიციატორებთან დაკავშირება და ინფორმაციის მიწოდება აღნიშნულის შესახებ.
როდესაც შემოსულია გამოძახება და არ არის თავისუფალი ბრიგადა კონკრეტულ რაიონში, ხდება გამოძახებასთან ახლოსმდებარე მეზობელი რაიონის სსდ ბრიგადის გაშვება. სხვა რაიონის ბრიგადის გაშვების საჭიროება უნდა ეცნობოს ცვლის უფროს, რომელიც იღებს გადაწვეტილებას ოპერატორთან ერთად თუ რომელი რაიონის ბრიგადა იქნას გაშვებული გამოძახებაზე. 
სსდ ცენტრის ოპერატორი 112 შემოსული საქმის რეაგირების (საქმის აღება)  შემდეგ, უკავშირდება თავისუფალ ბრიგადას და გადასცემს გამოძახებას ტელეფონის საშუალებით ბრიგადის ექიმს, აწერინებს პროგრამულად მინიჭებული სამედიცინო ბარათის ნომერს, მისამართს, პაციენტის სახელსა და გვარს, გამოძახების მოტივს, გამოძახების გადაცემის დროს, ამასთანავე, სსდ ცენტრის პროგრამაშიც ფიქსირდება იგივე დრო (საქმის აღებიდან მაქსიმუმ ორ წუთში უნდა მოახდინოს სსდ ცენტრის ოპერატორმა საქმის გადაცემა ექიმზე)  და გამოძახებაზე გასვლის დროს, რაც უნდა მოხდეს რაიმე გაუთვალისწინებელი შემთხვევის გარდა 2 წუთში, ყველა დრო ფიქსირდება პროგრამულად. ბარათში დაფიქსირდება, თუ რომელი ექიმი გადის გამოძახებაზე,  (ექიმის სახელ და გვართან ერთად ფიქსირდება  მისი უნიკალური ნომერი, რომელიც მას მინიჭებული აქვს პროგრამულად) რა მისამართზე მიდის, რომელი სსდ მანქანა გადის გამოძახებაზე და ხდება ამ ინფორმაციის შენახვა და ელექტრონული სამედიცინო ბარათის დროებით დახურვა გამოძახების დასრულებამდე და გადასვლა მიმდინარე საქმეების ფანჯარაში, სადაც გამოძახებაზე გაშვებული ბრიგადის საქმე, მიმდინარე საქმეების ჩამონათვალში ვიზუალიზდება ცისფერ ფერში და ამ საქმესთან ერთად ფიქსირდება იმ სსდ ცენტრის ოპერატორის უნიკალური, რომელმაც მიიღო გამოძახება. 
სსდ ბრიგადის გამოძახების ადგილზე მისვლის შემდეგ, თუ დადგა რომელიმე სხვა სამსახურის ჩართვის  საჭიროება, ბრიგადის ექიმი  დაუკავშირდება სსდ ცენტრის ოპერატორს და ხდება კონკრეტული სამსახურის გაგზავნა 112 მეშვეობით ამ საქმეზე, კოდური სიტყვა „ემერჯენსი“-ის ხსენება ექიმის მიერ სსდ ცენტრის ოპერატორთან, ნიშნავს იმას, რომ არის საფრთხის ქვეშ და დაუყოვნებლივ უნდა იქნას საპატრულო პოლიცია გაგზავნილი მისამართზე. 
როდესაც ბრიგადა მოემსახურება პაციენტს ადგილზე და დადგება ჰოსპიტალიზაციის საჭიროება, ბრიგადის ექიმი უკავშირდება ჰოსპიტალიზაციის მენეჯერს, აცნობებს პაციენტის მდგომარეობას,  წინასწარ დიაგნოზს და იღებს მისგან მითითებას თუ რომელ კლინიკაში უნდა გადაიყვანოს პაციენტი. ამავდროულად, ხსნის ჰოსპიტალიზაციის მენეჯერი საქმეს პროგრამულად და აფიქსირებს პაციენტის ელექტრონულ სამედიცინო ბარათში ჰოსპიტალიზაციის შეთანხმების დროს, ჰოსპიტალიზაციის მენეჯერის სახელს და გვარს   და კლინიკას სადაც უნდა იქნას გადაყვანილი პაციენტი, შეინახავს ამ ინფორმაციას ბარათში და დახურავს დროებით.
როდესაც სსდ ბრიგადა განთავისუფლდება, მოემსახურება ადგილზე ან/და მოახდენს ჰოსპიტალიზაციას, უკავშირდება ოპერატორს სამედიცინო ბარათის ჩასახურად. სსდ ცენტრის ოპერატორი აფიქსირებს ელექტრონულ სამედიცინო ბარათში  ბრიგადის ექიმისგან მისვლის დროს, პაციენტის სახელს, გვარს, დაბადების თარიღს, პირად ნომერს, წინასწარ დიაგნოზს, განვლილ კილომეტრაჟს, შემთხვევის გამოსავალს და ამის შემდეგ სსდ ცენტრის ოპერატორი ბრიგადის ექიმს უფიქსირებს განთავისუფლების დროს და დახურავს ბარათს რომელსაც, პროგრამულად ენიჭება ნაცრისფერი ფერი და მიმდინარე საქმეების ფანჯრიდან გადადის საქმეების ფანჯარაში, სადაც დროის მიხედვით არის მიმდინარე და დასრულებული საქმეების ჩამონათვალი. ასევე, ელექტრონული სამედიცინო ბარათი არის პაციენტის ბარათების ფანჯარაში დროის შესაბამისად.  
შემთხვევის გამოსავლებია:  
1.	გაუმჯობესება
2.	არ გაუმჯობესდა
3.	თანდასწრებითი გვამი
4.	ჰოსპიტალიზაცია
5.	თვითმკვლელობა
6.	გვამი მისვლამდე
7.	უბედური შემთხვევა
8.	ავარია
9.	დაავადება
10.	უარი ჰოსპიტალიზაციაზე
11.	კატასტროფა
12.	მშობიარე
13.	უარი მომსახურება
14.	არ დაგვხვდა პაციენტი
15.	იზოლატორი
16.	გაუქმება
17.	ცრუ
18.	შეუსრულებელი
19.	საწარმოო ტრავმა
20.	ქუჩა/ორგანიზაცია
პროგრამულად შესაძლებელია შიდა სტანდარტით მომსახურების გაწევის შემთხვევაში, შიდა სტანდარტის ბარათის გახსნა, სადაც პაციენტის მონაცემებთან ერთად ფიქსირდება გაწეული მომსახურების ტიპი (გვამის ტრანსპორტირება, ღონისძიება, პაციენტის ტრანსპორტირება, არა საქართველოს მოქალაქე) ჩგდ-ს  (ჩეკთან გათანაბრებული დოკუმენტის) ნომერი და გადახდილი თანხის რაოდენობა. 
თუკი შემთხვევის ადგილზე მისული ბრიგადა ატარებს ტრიაჟს, პროგრამულად პირველ სამედიცინო ბარათს ენიჭება ტრიაჟის ბარათის სტატუსი, ელექტრონულ ბარათში „ტრიაჟის“ მონიშვნით და შემდეგ იმავე საქმეს მიებმება იმდენი სამედიცინო ბარათი რამდენი პაციენტიც იქნება შემთხვევის ადგილზე. 
პროგრამულად  წინასწარ შეყვანილი გრაფიკის საშუალებით ფიქსირდება კონკრეტულ დღეს  ელექტრონულ სამედიცინო ბარათში და მიმდინარე საქმეების ფანჯარაში რაიონების მიხედვით მორიგე ექიმების ჩამონათვალი. ასევე, პროგრამულად ფიქსირდება რეგიონის ყველა კლინიკის ჩამონათვალი და ICD 10 კოდების ჩამონათვალი, რომლებიც ფიქსირდება პაციენტის ელექტრონულ სამედიცინო ბარათში.

